
ICHAFU

N’ebe ndi Igbo no, onye a mutara ji ugwo imuta ibe ya. Omumu by ihe na-ame ka ywa
na-abasa. Nchoputa na-egosi na ufodu ndi ntorobia ugbu a, ¢ kachasi ndi na-eche na
ha huru uzo karisia ndi 0zo na-agbasozi omenala di anya n’ebe nke ndi Igbo no, site
n’igosi na ‘nwa/umu’ abuchaghizi ihe kacha mkpa n’ezinaulo. Ufodu ndi mutara
amuta enwekwaghi ohere ileru ha anya na inye ha ozuzu kwesiri ekwesi ka ha were
buru umuafo Igbo n’ezie. Q bu umara ufodu ndi a kpalitere mmuo ndi omenchocha a
ileru anya n’onodu ‘nwal/ umu’n’ebe asusu na omenala Igbo di. Aguguala na usoro
obibindu ndj 1gbo na-aputa ihe n’aha ha na-agu umu ha. Nke a mere ndi omenchocha
a jiri kpebie ileru anya n’ahaaka metutara ‘nwa’, iji choputa onodu ‘nwa’ na ndu ndi
Igbo. Ndi omenchocha a nwetere njiede ha jiri mee nchocha a site n’aha umuakwukwo
ha na-akuziri na Mahadum Legoosi dekotara, tinyekwuoro ndi ha mabu dika ndj Igbo.
Nchoputa gosiri na ndj Igbo dobere ‘nwal/umu’ n’okwa di ezi elu. O bughi naani na o
bu umu ha na-eleru ha anya n’agadi mana o bu ha na-anochi anya ha ma ha nwuo nke
ga-eme ka ama ha ghara ichi. Ndj Igbo hury ‘nwa /ymu’ dika nnukwu aku onye obula
kwesiri ikpata.

Okpurukpu Okwu: Aha, nwa, umara, asusy, omenala, Igbo

Mkpolite

Ahaaka by mkpuruokwu ndi nke e ji amata ndi mmadu buga (Onukawa)'.Dika ¢ di
n’omenala Igbo, mmadu obula nwere aha dkdmkpa ya, nke e ji mara ya. Aha di oke mkpa na
ndu ndi Igbo. O bu n’ihi ya ka ndi Igbo ji eme mmemme igu nwa aha. Igu aha bu ihe a na-
echemi echiche ime tupu e mee. Ubesie? tinyewanyere nkowa site n'ikwupute okpurukpu ihe
ufodu ndi Igbo na-elekwasi anya were agu aha. Ha bu: ahia obodo, iyi di n’obodo, ihe na-
eme na ndy, diri gabazia. Onukawa® rutukwuru aka na ndi Igbo na-elere anya na nwa a muru
0 bu nwoke ka ¢ bu nwaanyi tupu a horo aha a ga-agu ya. Ihe nke aji di nnukwu mkpa bu
na e nwegara aha ndi buwaga nke ymunwoke na-aza ma nwekwa nke umunwaanyi na-aza.
O bu n’ihi nke a ka Igbo ji ekwu n’okwu na ‘Mgbeeke nwoke di nti njo’. Q dikwa mkpa irutu
aka na ¢ bu oru kara diri nna igu nwa ya aha.

1 Monday Chibudo Onukawa, “Gini bu aha Gi: Topical Isues on Personal Naming in the Igbo Society.” Inaugural Lecture of
Abia State University, 24™ August, 2016.

2 Tony Uchenna Ubesie, Odinala Ndi Igbo. Ibadan: Oxford University Press, 1978: 73.
3 Onukawa, Gini bu Aha Gi? 31.

O were anya na ndi Igbo na-agba mbo inye mmadu aha nwere isi nke na-egosi ihe nne na nna
ma ¢ bu ikwu na ibe bu n’obi e wee muo ya bu onye ma o bu ihe ha chere maka odinihu ha
QOgbalu*. Nkowa Ogbalu na-egosi na ¢ bughi naani site n’ahumihe otu onye ka e si agu nwa
aha, kama na aha ¢ bula a ga-agu nwa ga-abukwa ihe ga-emetuta ebumnobi ikwu na ibe ya.
Ndi Igbo kwenyesiri ike na aha onye na-achoga ya, ya by, na e nwere mmekorita di n’etiti aha
mmadu naaza na udi ihe na-abiara ya na ndu. Nzeakor® kowara ya etu a:

Mgbe mmadu nyere nwa ya aha 0jog, ndi mmadu kwenyere na ihe 0joo ga-
achoga ya. Mgbe e nyere mmadu aha oma, ihe oma aghaghi ikpo ya ihu mgbe
niile

O bu n’ihi nke a ka ndi Igbo ji akpachapu anya tupu ha ahota aha ha ga-agu nwa. O dighi
onye choro ibutere nwa ya chi 9joo site n’aha o guru ya. Oge ufody, o0 na-abu a guo nwata
aha edochaghi ya anya, nwata di etu a tolite, ¢ hapu aha ahu nke edochaghi ya anya ma site
n’aha ndi 9zg a guru ya, horo aha nke masiri ya, mogobu o were aka ya gugharia onwe ya aha
nke di ya mma. Obibia ndi ocha na ekpemekpe uka ha buru bia mere na n’oge ugbu a, igu
aha abughizi ihe a na-eme naani n"ulg, n"ubochi nwaanyi putara n’omugwo. O buziihe a na-
emekari n"ulouka di iche iche. Ndi mmadu akokwaala otutu akuko etu Ukochukwu siri ju
kpamkpam ufodu aha nne na nna choro igu umu ha ruo oge ha cheputara aha 0z¢ nke ndi
Ukochukwu ndi a chere ka mma.

NWA/UMU NA NDU NDI IGBO

Nwa/umu di oke mkpa na ndu ndi Igbo. O bukwanu oge nwoke na nwaanyi biiri dika di na
nwunye ka umu ha mutara ga-abu ndi ziri ezi n’anya ohanaeze. Q bu n’ihi mkpa nwa/umu
di na ndu ndi Igbo ka ha ji ekwukari n"okwu, karichaa, na mmemme ilu di na nwunye, na ihe
anaacho n’ike oku bu azu. Nke a gosiri na isi ihe e ji hibe alumdi na nwunye bu iji were muta
nwa/umu. A na-agokwa ofo n’alumdi na nwunye, ka ndi na-alu onwe ha muta ma nwoke ma
nwaanyi n’ihi na ndi Igbo kwenyere na nwa nwoke obula nwere oru nke diiri ya, etu a ka o
dikwa nwa nwaanyi. Dika Qfomata® siri kowa, “Di na nwunye na-amutaghi umuaka anaghi
enwe anuri n’ihi na ha choro ndi ga na-enyere ha aka n’ezinaulg...” E wezuga inye aka
n’ezinaulg, ihe 9zo nwa ji di mkpa na ndu ndi Igbo bu iji hu na agburu ha echighi.

Ezinaulg ¢ bula n"ala Igbo na-agba mbo imuta onye/ndi ga-angchi ha. Q bu mkpa o di iji mee
ka ezinaulg na-abawanye, na ka agburu ghara ichi ka ndi Igbo ji alu otutu nwaanyi. N’ebe
ufody, ¢ buru na di na nwunye amutaghi nwa, nwoke ahu na-alu nwaanyi 0zo. Q burukwanu
na nwaanyi nke abuo amutaghi nwa tupu di ha anwuo, e nwere otutu uzo ndi umuynna si
enye umunwaanyi ndi a nkwado ka ha luta nwaanyi, onye ga-amuta nwa, ka e were hu na
ama ahu echighi

Ebumnobi gorunchgcha a bu itgsasi ahaaka ndi Igbo ndi ‘nwa’ di na mmebere ha, iji choputa
ebumnuche ndi Igbo n’ebe ‘nwa’” no, tinyere imata ka udi aha ndi a siri metuta asusu na
omenala ndi Igbo.

4 Chidozie Ogbalu, Omenala Igbo. The book of Igho Customs. Lagos. Academy press, 1979: 45.
5 TagboNzeako, OmenalaNdi Igbo.Onitsha: University Press, 1976: 45.

6 ChinedumOfomata, Omenala na OdinalaNdi Igho. Enugu: Format Publishers, 2012:41.

NTULEGHARI IHE NDI E DERELA

E deela otutu edemede n’ihe gbasara aha dika o siri metuta ndi Igbo. Ufodu edemede ndi a
di n"udi akwukwo ebe e deputara ufodu aha ndi Igbo na-aza ma detuo nkowa ufodu n’ime
ha, ebe ndi 0zo lebara anya n’udi aha di iche iche dika ahaaka, aha otutu na ahanna ndi igbo
na-azagasi (Hu Ubahakwe’, Ubahakwe®, Onukawa’& Okafor, Emeka na Inyiama'?).

E leruo anya n’ahaaka, otutu ndi odee edeela edemede na mpaghara ahaaka di iche iche dika
aha C)gbb (Hu Emeka-Nwobia 7), aha ahia (Hu Onukawa® na Oyeka’), aha metutara
‘chi’,’kwe’, “onwu’, diri gabazie (Hu Onukawa, 1999'°, 2000, 20032)

Orunchocha a gbadoro ukwu n’aha metutara ‘nwa’.Ruo oge a malitere ide edemede a, ¢ bu
naani oryu Mataebere ¥ bu oru ndi omenchocha a bitenwuru aka meturu aka n’aha ndi
metutara

"Ebo Ubahakwe, Igbo Names: Their Structure and Meaning. Ibadan: Day Star, 1981.

8Ebo Ubahakwe, Culture Content of Igbo Personal Names. C. Ogbalu and E Emenanjo (Eds.) Igbo Language and
Culture. Ibadan: University Press, 1982: 27-39.

*Monday Chibudo Onukawa, Kwe-Names and the Complementary Dual Concepts in Igbo.Igede: Journal of Igbo
Studies, 2000: 99-110.

"Emeka Okafor &T. Inyiama, Igbo Personal and Title Names. Enugu: New Generation Books, 2008.

omumu. O bu ezie na edemede ya bu n’asusu Bekee ka o dere ya, o metughi aka kpomkwem
n’aha metutara ‘nwa’, kama o lebanyere anya n’aha Igbo ndi metyurara gmumu n’izugbe ha.
Orunchocha a ditu iche n’ebe nke Mataebere '* mere di. Mbuy, asusu e ji eme orunchocha a bu
asusu Igbo. Asusu mbana-aka enye aka n’ikowaputa ebumnobi ha. Qzg, ebe oru ya lebanyere
anya n’omumu n’izugbe ya, orunchocha nke a na-agbado ukwu kpomkwem n’aha ndi ahu
nwere ‘nwa’ na mmebere ha, iji mata ebumnuche ndi Igbo n’ebe ‘nwa’ no.

7 N. Emeka-Nwobia, Dynamics of Onomastic in Afikpo Igbo Society. Research on Humanities and Social Sciences.Vol. 6.
(12). (2016):95-103. (retrieved on 18/1/2017).

8 Monday Chibudo Onukawa, An Anthropolinguistic Study of Igho Market-Day Anthroponyms. Journal of African Cultural
Studies Vol.11 (1). (1998): 73-83.

9 Chiamaka Oyeka, Sexism in Names: A Critical Analysis of Male and Female Names in the Traditional Igho Society. Ideal
International Journal of Igho Scholars Forum, Nigeria. Vol. 4(1), (2017): 9-24.

10 Monday Chibudo Onukawa, Anthropolinguistic Evidence of the Evolution of Chi Names.lgbo Journal of Asian and
African Studies, 58 (1991):383-395.

11 Onukawa, Kwe-Names, 99-110.

12 Monday Chibudo Onukawa, Death A Male-Specific Concept in Igho Gender Naming. Lore and Language: Journal of the
National Centre for English Cultural Tradition. Vol 17. (2). (2003): 93-100.

13 Mataebere Iwundu, Procreation and the Igbo Thought Through Names, Igede Igho.Vol. 1.

(1).(2000): 87-98.
14 lwundu, Procreation and the Igbo Thought,87-98.

USORO ORUCHQCHA

Oru nchocha a gbadoro ukwu n’ihe ndi omenchocha a mabu dika umuafo Igbo. Ozo,
Umuakwukwo ndi ha na-akuziri na Mahadum Legoosi, site n’afo 2018 ruo 2020 nyekwara
aka idekota aha ‘nwa’ na mputara ha, site n’obodo ha di iche iche.

N’aka nke 0z, ndi omenchocha a gbara ndi nkuzi ibe ha bu ndi Igbo ajujuonu iji choputa aha
‘nwa’ ha nwegara n’obodo ha tinyere mputara ha.Ufodu akwukwo ndi e dere n’ahaaka Igbo
nyekwaara ndi omenchocha aka iji dee edemede a.

E keriri usoro edemede a uzo abuo. Uzo nke mbu tulere aha ‘nwa’” dika o siri metuta
utoasusu Igbo; ebe nke abugo lebara ya anya dika o siri metuta nkwenye na omenala ndi Igbo.

NTOSASI AHA ‘NWA’ DIKA O SIRI METUTA UTOASUSU IGBO

Aha Igbo na-egosiputa echiche zuru oke. Dika Ubahakwe' siri kowa, “... ndok¢ ahaaka Igbo
na nke e ji akparita yka nkiti bu otu'. N’itinye ya n"uzo 0z, ahaaka Igbo na-aputa ihe n"udi
ahiriokwu nke na-enwe echiche na nghota zuru oke. N’ebe a, a ga-ebugodu uzo lebaa anya
na ndoko aha ‘nwa’ tupu e leruzie anya n’etu o siri metuta akuku utoasusu Igbo ndi 0zo.

NDOKO AHA ‘NWA’
N’ebe a, a ga-eleru anya n"udi ndoko di iche iche aha ‘nwa’ na-enwe. Leruo anyan’ahandia
naesonu:
1. Nwa + ka’ +Ugo
Aha +isingwaa + aha
Nwakaugo
2. Nwa + bu + isi

Aha +isingwaa + aha
Nwabuisi (ije)

3. Chi + na +e +nyé +  nwa
Aha + nnyemakangwaa + nganihu + isingwaa + aha
Chinenyenwa

4, Uzy +a + kpd + nwa Aha + nganihu + isingwaa + aha
Uzuakpunwa.

E leruo anya na ndoko aha ndj a e deputara, a ga-ahu na ‘nwa’ ng na mbido dika isiahiri n’aha
nke mbu na nke abug. N’aha nke ato na nke ano, ‘nwa’ no na ngwucha ahirj dika mmeju.
Ahandi a putara ihe dika ahiriokwu zuru oke. Qzo, aha ndi a gbasorg usoro ndoko ahiriokwu
Igbo nke bu isiahiri, ngwaa na mmeju.

O bu ezie na e lee anya na ndoko aha ufoduy, ¢ di ka ¢ bu naani aha na aha mebere ha, dika:
Nwataku —Nwaaku; Nwa+ona —Nwaona; Nwatoha —Nwaoha, diri gaba. E lemie ya ha
anya nke oma, a ga-ahu na aha ndi a bu naani mputara elu ha ka e dere. Aha ndji a putara:

1> Ubahakwe, Igbo Names, 96.

“Nwa bu aku’, ‘Nwa bu ona” ‘Nwa bu nwa oha’. Nkowa ndi a, ndi gosiputara mputara
emiriemi aha ndi a, gosiri ha dika ahiriokwu ndi nwere mputara zuru oke.

AHA ‘NWA’ DIKA O SIRI METUTA UDA NA MKPOPUTA
Ufodu mgbanwe na-aputa ihe oge a na-akpoputa aha ‘nwa’. Tulee aha omumaatu ndi a:
5. Nwa + ugo —WNwuugd —Nwugo

Aha + aha

6. Nwa + obi ~Nwoobi ~Rwobi
aha + aha

7. Nwa+ado — Nwuaudo Nwudo
aha + aha

E leruo anya n’aha ndi e deputara, a ga-ahu na e nwere mgbanwe abuo putara ihe na ha.
Mgbanwe ndi a na-agba elu ma a na-ekwu okwu 9s00so. Mgbanwe ndi a bu olilo na ndapu
udaume. E lechighaa anya n’aha ato ndi e deputara: Nwaugo — Nwuugo —, Nwugo;
Nwaobi Nwoobi —» Nwobi — Nwaudo -—+ Nwuudo— Nwudo, a ga-achoputa
na udaume ndi nodebere onwe ha n’aha ato ndi a bu /a, u; a, 0; a, u/. N’aha nke ise, /u/
gbanwere uda /a/ ma were nke ya tinyechie; o0 bukwa otu ihe ahu ka /o/ na /u/ mere, /a/ na /a/
mere n’aha nke isii

na nke asaa. Ihe e nwere ebe a bu olilo azy, ya by, na udaume ndi nke abuo chighara azu loo
udaume ndi bu ha uzo. Otu ihe 0zo putakwara ihe bu ndapu udaume. A na-akpoputa aha
ndi a 9s00s0 a ga-achoputa na otu n'ime udaume abug ndi ahu nokoro onu dapuryu adapu. O
bu udi ndapu a ka a na-akpo ndapu udaume.

NTQSASI AHA ‘NWA’ DIKA O SIRI METUTA OMENALA IGBO

Aha ndi Igbo metutara n’ebe o puru iche, nkwenye na omenala ha di iche iche (Hu
Mataebere'®). Na nkega a, a ga-eleru anya n'ufodu nkwenye na omenala Igbo gbara elu n’aha
‘nwa’. A ga-eme nke a site n’ilebanye ha anya n’okpuru ndinisiokwu ndi a: nkwenye n’ebe
nwa nwoke na nke nwaanyi no, uru nwa, onye nwe nwa, oge nwa ji bia, ihe a tury anya n’aka
nwa,

‘nwa’ dika o siri metuta mmekorita mmadu na ibe ya, tinyere aririo metutara ‘nwa’.

AHA ‘NWA’ DIKA O SIRI METUTA UMUNWOKE NA UMUNWAANYI

O bu ezie na e nwere otuty aha ndi umunwoke na umunwaanyi na-azakodo onu. Nchoputa
naegosi na e nwere ufodu aha ‘nwa’ ndi ¢ bu naani yumunwoke na-aza ha, ma nwekwa ndi ¢
bu naani ymunwaanyi na-aza. Leruo anya n’aha ndi na-esonu:

8. Nwa + a +ko +na + obi
Aha + nganihu + isingwaa + mbuuzo + aha
Nwaakonobi (kama ¢ ko na mkpuke)

9. Nwéa+ Oké + di aha + aha + isingwa
Nwaokedi

10. 0} +bu + O0kwu + nwa

Ajyju +isingwaa + aha +aha

Obuokwunwa

11. Ahid +a +zu +nwa

16 lwundu, Procreation and the Igbo Thought,87-98.

Aha +nganihu (nju) +isingwa + aha
Ahiaazunwa

E lee anya n'aha ndi a e deputara, aha nke asato na nke itoolu buwaga aha a na-agu
umunwoke. ‘Nwakonobi” bu aha ndi Igbo ji echetara onwe ha mkpa o di imuta
nwa/umunwoke, onye/ndi gaanochi obi ha dika omenala Igbo siri di. N’ebe ndi Igbo no, nwa
nwere ike iko na mkpuke (ya bu nwa nwaanyi) mana ¢ gaghi ako n’obi. O bu nkwenye na
nwa ga na-anQriri n’obi dika omenala Igbo siri di butere ndi Igbo ime alumdi na nwunye n"udi
di iche iche iji hu na ama ha echighi. Aha nke itoolu (9) sonyekwara n’otu nkwenye ahu.
Onye guru aha a na-ekwusi ike n‘enweghi yjo obula na ya mutara nwa/umu nwoke.
Nwa/umunwoke na-enye nna ezinaulo onu na obi iru ala n’ihi na o nweela onye ga-anochi
obi ya ma o nwuo. Qzo, 0 bu umunwoke ka e ji okwu a bu ‘oke” were akowa. Nke a mere na
nwaanyi adighi aza udi aha a dika ahaaka ya.

Aha nke iri (10) na nke iri na otu (11) buwaga aha umunwaanyi. Aha ndi a dika nchoputa
gosiri bu aha gosiri mwute. Aha nke iri (10) bu aha e jiri gopuru ‘nwa’ na o bughi ya mere
onwe ya nwaanyi. Aha nke iri na otu (11) bukwa aha e jiri kwa ariri na nwa adighi azu n’ahia
n’ihina ¢ buru na nwana-azyn’ahia, onye guru ya bu aha gaara iga zuta nwa nwoke. Oyeka!”
nyere nkowa gbasara umara ndi Igbo n’ebe umunwoke na umuynwaanyi no, site n’ikwu na
otutu oge, o0 buru na a muorg ezinaulo ihe dika nwaanyi ato, ha nwere ike igu nwa nwaanyi
nke ano biara ha uwa ‘nwaanyierie’, nke putara na nwaanyi, nke abuchaghi udi nwa nke ha
kara chgo akariala; mana o buru nwa nwoke, e nwere ike igu nwa nwoke nke asaa aha ndi a:
‘Igweonuy’, “Igwebuike’. “Ubaka’, diri gaba. Nke a gosiputara umara ndi Igbo n’ebe nwa no.
Umara a gbadoro ukwu rie nne n’ebe nkwenye na omenala ndi Igbo di. O bu ezie na ndi Igbo
ufodu na-agu aha ndi a: ‘Nwabunwa’ na ‘Nwabuotu’. Nke bu eziokwu n’ime ya bu na e were
aha ndi a dika nke ndi mmadu ji akasi onwe ha obi n’ihi na ha amutaghi nwa nwoke. Nwoke
Igbo obula choro nwa nwoke ga-anochi obi ya.

AHA ‘NWA’ DIKA O SIRI METUTA URU
Ufodu aha ‘'nwa’ na-egosiputa uru nwa bara na ndu ndi Igbo. Leruo anya n’aha ndi

a:
12. Nwa+gbo +10 +1iwé
aha + isingwaa + nsonazu + aha
Nwagboroiwe
13. Nwa + gbo +10 +ogu
Aha +isingwaa + nsonazu + aha
Nwagborogu

14, Nwa +bu +ndo
aha +isingwa +aha
Nwabundo

15. Nwa +bu +0na aha +isingwaa + aha
Nwabuona

Dika a kowarala na mbuy, ezinaulo enweghi nwa adighi enwe obi anuri dika ¢ di n’'omenala
Igbo. Oge ufoduy, onodu amutaghi nwa na-ebute udi ogu di iche iche, ma nke e ji onu were

17 Oyeka, Sexism in Names, 9-24.

alu ma nke e ji aka were aly, n’ihi na onye obula na-acho igorg onwe ya na onodu amutaghi
nwa esighi n’aka ya. Oge ezinaulo di etu a mechara mug nwa, iwe na ogu na-ala. Q bu n’ihi
udi ahumihe a ka ndi Igbo ji agu aha ndi di na 12 na 13 n’elu.

Ndi Igbo na-ekwu n’okwu na ‘Ogiri kaba nka, ¢ iuba umu ya ara’. Qzokwa, a ruo n’anwy, e
rie na ndo. Ekwumekwu ndi a metuytara aha nke 14. Ndi Igbo na-enwe nchekwube na oge
obula ha kabara nka, na ha ga-agbaba n’ebe umu ha no iji zere ndo. O bu n’ihi nke a ka ha ji
enye umu ha ezi gzuzu. Oge a na-enye 9zuzu a bu oge iru n"anwuy. Oge ha kabara nka, ha na-
eri uru ozuzu ha zuru umu ha, nke a bu iri na ndo. “Ona’ moobu ‘Ola’ dika olundi siri di bu
ihe di oke onu.Q bu n’ihi nke a ka e ji enye ya ezi nchekwa. Q bu n’ihu uru nwa/umu bara
n’ileta nne na nna ha, inye ha obi anuri, ime ka alaka ha gbasaa na inochi obi ha ka ndi Igbo
jiri were ‘Ona’” were tunyere nwa dika ¢ di n’aha nke 15.

AHA ‘NWA’ DIKA O SIRI METUTA NNWE (ONYE/IHE)
Ufodu aha metytara ‘nwa’ na-aryjere arusi moobu Odogwu aka dika onye nwe ya bu nwa.
Omumaatu bu:
16. Nwa +Ngwu

aha +aha

Nwangwu
17. Nwa + afo

aha + aha
Nwaafo
18. Nwa +dike aha +aha Nwadike
N’aha ndi a e deputara, e jiga ‘Ngwu’, ‘afo’, na ‘dike” wee gosi enwemenwe. Ubahakwe!'®
nyere nkowa na n"Umunze, nke di na nkewa Aguata, na ¢ bu “Udo’ nke bu arusi ndi Ogbe
Ubaha nwe Afo (ya bu ahia afg), ebe arusi ‘Ngwu’ nwe Orie. N’itinye nke a n'uzo 9zo, e
nwere ike isina ¢ bu arusi ndi a kporg aha n’aha gmumaatu nke 16 na 17 n’elu nwe umu a
gunyeesre aha ha, ebe onye bu odogwu moobu dike nwe nwa nke a guru aha nke 18.

AHA ‘NWA’ DIKA O SIRI METUTA OGE

Ndi Igbo bu ndi ji oge were kporo ihe. Aha ‘nwa’ ufodu metutara oge. Lerue anya
n’aha ndi a:
19. Nwa + Olisa

aha +aha
Nwaolisa

20. Nwa+bia +ra +na + mma
Aha +ngwaa +nsonazu + mbuuzg + aha
Nwabijaranamma

21. Nwa +di +na +igwe
Aha + isingwaa +mbuuzo +aha
Nwadinigwe

22. Nwa +a + 1o + ta
aha + nganihu +isingwa +nsonazu
Nwaalota.

18 Ubahakwe, Igbo Names, 108.

Aha nke 19 dika nkowa e nwetere siri di, gosiri na oge a muru nwa a guru aha a bu ubochi a
naeme mmemme Olisa. Q bu n’ihi nke a ka e jiri gunyere nwata ahu aha arusi bu ‘Olisa’nke
putara na e nwekwara ike webata aha a n’okpuru aha ndi metutara nnwe (onye) . Aha nke 20
gosikwara na ¢ bu ubgchi mmemme ka a muru ya bu nwa. O bu ezie na a gunyeghiri nwata
a aha mmemme a na-eme n’ubochi a myry ya, mana nkowa aha a na-egosi na a mury nwata
a gury aha a oge ndi mmadu no n’anuri . Aha nke 21 na-egosi na ¢ bughi naani otu nwa ka a
mury, kama na ha biara n’igwe, nke gosiri na o nwere ike buru site n"'umu ato diri gaba. Aha
a gosikwara na ndi ocha abiala, ekpemekpe uka malite, tupu a muo umu a nke a gury onye
nke bu uzo puta ‘Nwadinigwe’. O doro anya na tupu obibia ndi ocha, na ndi Igbo na-egbu
umu ejima. Aha nke 22 gosiri na nne na nna muryu nwa a guru aha a chere otutu oge tupu nwa
were bia. O bu nke a ka ha jiri were aha a gosiputa nkwenye ha na o nwere ebe nwa jere n’oge
ahuy hano na-eche. QO buru mgbe a mury nwa ka ha kwenyere na nwa ha esila na njem o mere
kemgbe were lota.

AHA ‘NWA’ DIKA O SIRI METUTA MMEKORITA MMADU NA IBE YA
Ndi Igbo na-eji ufodu aha ‘nwa’ egosiputa mmekorita mmadu na ibe ya. Iji maa atu:

23.  Uzo+é +ji +nwd +4 +di + ghi +e& +chi
aha +nganihu +isingwa + aha + nganihu + isingwaa + nju +nganihu + isingwa
Uzoejinwaadighiechi
24. Nwa+nne+ka aha +aha+isingwaa
Nwanneka
25. Nwéa+a +di +na +ubu
aha +nganihu +isingwaa + mbuuzo + aha
Nwaadinuubu

N’ebe ndi Igbo ng, ¢ bu nwa bu isi ije n’alumdi na nwunye. O burugodu na e nwee ka
esemokwu siri daputa n’etiti di na nwunye nwere nwa/umuy, nke na e dozitaghi ya, ha wee
gbaa alukwaghim, ndi Igbo kwenyere na alukwaghim a aputaghi na ihe gbasara ezinaulo
abuo yumu ha luru di na nwunye abiala n’isi njedebe. Oge ¢ bula e nwere emume, karichaa,
nke akwamozu, n’otu n’ime ezinaulo ndi a jikotaburu umu ha dika di na nwunye, ndi nke
0z0 ga-eji maka ymuyaka ahy gaa yabu mmemme. O bun’ihi nke a ka ndiIgbo ji ekwun’okwu
ma na-agu n’aha na ‘Uzoejinwaadighiechi. Aha nke iri 24 metutakwara nkwenye ndi Igbo.
Onukawa? kowara:

Dika o siri metuta ndu a na-ebi kwa ubochi, 0 bu naani umunne naerikota nri
ony, rahukodo ura onu ma ketakodo ekpe onu n’odinihu. N'ezie, ¢ bu
mmekorita umunne bu nke kacha di nso ndi mmadu nwere ike iwube. Ndi
nwere mmekorita di etu a ga na-ekpuchite onwe ha n'ufodu ihe (dika
ndorondoro ochichi na ekpemikpe) metutara ndji ezi.

BOnukawa, Kwe-Names, 108-109.

E nwere ike iji ekwumekwu ndi Igbo nke bu na “izu ka mma na nne ji” were chikota nkowa
Onukawa nyere. Nkowa a chikotara aha nke 24, nke na-ekwu na ¢ dighi ihe ka nwanne.

Aha nke 25 nwere mputara abuo. Mputara nke ¢ bula dabara n’ihe onye guryu aha bu n"uche
were guo aha nke ya. Mputara nke mbu bu uzo mmadu si anya isi, na ¢ burugodu na o nwee
ka ihe ike siri mee ya, ndi mmadu abusaa akunauba ya, na o nweghi ihe ga-eme umu ya n’ihi
na ‘nwa/umuy’ esoghi n'ihe mmadu ¢z¢ ga-asi na ya butara n” ybu. N’akuku nke 0z, aha a
bukwa aha mmadu ji egosi obi mwute n’ihi onodu omumu dobere ya na ezinaulo ya. Etu o
di onye guru aha a, ¢ buru na nwa/umu di n’ihe ndi a na-abuta n'ubuy, ¢ kaara ibuta umu ole
ga-ezuru ya, ma nwoke ma nwaanyi di ya.

AHA NDI METURU AKA N'IHE ATURU ANYA N'AKA NWA
Ndi Igbo si n’aha ha na-agu egosiputa ihe ha na-elegara anya n’aka nwa ha mury. Tulee aha
ndi ana-esonu: 26. Nwa + oma aha + nkowaaha
Nwaoma
27.  Nwa + nganga
aha + nkowaaha
Nwanganga
28. Nwa + pu + rd + iche aha + isingwaa + nsonazu
+ aha
Nwapuruiche

Aha nke 26 na-egosi na a tury anya na nwa a gury aha a ga na-akpa ezi agwa ma buru ezi
nwa. Aha nke 27 na 28 na-egosi na a turu anya n’aka umu a guru aha ndi a na ha ga-apu iche
n’ebe umuaka ndi 9zo ng site n’ime ihe di itunaanya, nke na ndi muru ha na ikwu na ibe ha
ga-eji ha naakpa nganga.

AHA ‘NWA’ NA-EGOSIPUTA ARIRIO
Ufodu aha ‘nwa’ na-egosiputa aririo. Aririo ndi a bu uzo onye/ndi guru ya bu aha si egosiputa
ihe bu mkpa ya/ha, nke ha chorg ka nwa ha muru gbooro ha. Omumaatu bu:
29. Nwa + wu +1u
aha isingwaa +nsonazu

Nwawulu
30. Nwa +no +si +é +ike
Aha +isingwa + nnonime +nsonazuy + aha
Nwanosieike
31. Nwa +4a + ko + la + m
Aha +nganihu +isingwaa + nsonazu (nju)+ nnochiala
Nwaakolam

Ahandi a bu aha e jiga were rio aririo. Aha 29 na 30 bu uzo e si wee rio ka nwa a muru ghara
inwu, ka ¢ nodosie ike ma wuo ezinaulo nna ya. Onye guru aha nke 31 ji aha a rigp ka nwa
ghara iko ya. O bu n’ihi uru nwa/umu bara ka e jiri rio aririg a. Ozo, ndi Igbo kwenyere na
onye nwere mmadu ka onye nwere ego n’ihi na aku adighi eje ozi niile mmadu nwere ike ije.

MGBANWE

Ndi Ogbaraohuru bubatara otutu mgbanwe n’ebe ahaaka Igbo di site n’idi na- akpobiri ha
akpobiri. Mkpobiri aha ndi a na-eme ka mputara ha ghara igba elu nke oma. O na-ebute
enweghi ezi nghota aha ndi a nke na-egbochi ndi mmadu imami ime, ihe gbasara ndoko,
mputara, nkwenye na omenala ndi guru ya bu aha bu n"uche were guo ya. Ufodu aha
mkpobiri a bu:

AHA NWA MKPOBIRI YA

32. Nwaakonoobi Nwako

33. Nwadiuso Usonwa

34. Nwabuugo/Nwabunwanne/Nwabuuwa Ugonwa/Nwabu
35. Nwakaego Nwaka

36. Nwabuude Nwabu

37. Chinenyenwa Chiichii/Nenye/Chinenye

E lee anya n’aha ndi a, a ga-ahu na mkpobiri a kpobiiri ha gbubiri mputara ha. Iji maa aty bu
‘Nwako’ na ‘Nwaby’. Mgbagwojuanya diiri onye nwere mmasi n’asusy n’ebe aha ndi a di.
Ajuju ndi o nwere ike iju bu ndi a: Nwa ako n’ebe e? Nwa bu gini? O buru na a kporuo aha
ndi a n’ozuzu oke ha, ¢ ga-enye aka iwepu mgbagwojuanya ndi a, ma mee ka mputara aha
ndi a puta ihe nkeoma.

NT OQSASI

O buru na e lerue anya n’aha ‘nwa’ dika o siri metuta utoasusu, a ga-ahu na ndoko ha dabara
na ndoko utoasusu Igbo. QO bu ezie na ufodu n'ime ha bu ndoko elu ka a na-ede, mana e lee
anya na ndoko emiremi ha, a ga-achoputa na ha bu ahiriokwu nwere nghota zuru oke.
Omumaatu e nyere n’aha nke 5 ruo nke 7 gosiri naolilo na ndapu udaume na-agba elu n’aha
ndi a.

A bia n’etu aha ndi a siri metyuta nkwenye naomenala Igbo, aha nke 8 were ruo na nke 10 na
otu gosiputara na e nwere aha ‘nwa’ ndi e mebere maka naani ndi nwoke, nwekwa ndi e
mebere maka umunwaanyi. Aha ndi a hibere isi n’'omenala ndi Igbo. N’ebe ndi Igbo no,
nwaanyi dury adu mana o pughi epu. Ihe nke a putara bu na ¢ bu ezie na a muryu nwaanyi
n’otu ezinaulo, a na-ele ya anya na ¢ ga-alu di otu ubochi ma hapu ezinauylo nna ya. O bukwa
nke a mere e ji asi na ‘Onye nne ji ya na nwaanyi bi naani ya’. Naani nwoke na-ebichi obi nna
ya. O dikwa mkpa irutu aka na e nwere aha 'nwa’ ufodu umunwoke na ymunwaanyi na-
azako onu. Ufodu n’ime ha bu: Nwadiuru, Ubanwaka na Nwakaaku.

E si n’aha ndi metutara uru nwa bara, ya bu aha nke 12 ruo 15, were gosiputa na nwa naegbo
iwe na ogu amutaghi nwa na-ebute. Qzg, nwa di oke gnu ma na-eche ndo oge ‘anwu’ nke nka
butere malitere ima mmadu. Aha nke 16 ruo 18 gosiri nkwenye ndi Igbo na arusi moobu Dike
nwere ike inwe nwa.

Aha nke iri na itoolu ruo nke 22 gosiputara oge e ji muo nwa. Oge a metutara oge mmemme,
oge e cherela imuta nwa otutu oge, tinyere oge mogbu etu ymuaka siri bia, dika ndi biara
n’igwe. E ji aha nke 23 ruo 25 were gosi oru nwa na-ary n’ebe mmekorita mmadu na ibe ya
di. E si n’aha ndi a gosi nkwenye ndi Igbo, na uzo e ji nwa anaghi emechi emechi. QOzg, ¢ bu

mmekorita nwanne kariri udi mmekorita niile ndi ¢zo. Ndi Igbo kwenyere na nwa esoghi
n’ihe nkiti mmadu nwere ike ibuta n’ubu.

Aha nke 26 ruo 28 gosiri na o0 bughi na a mutara nwa bu isiokwu, kama na e nwere ufodu ihe
a na-ele anya ya n’aka nwa a mutara. Ihe ndi a bu ezi agwa na ime ihe tury n’anya karia
ndi ogbo onye ahu. O bu oge ihe ndi a mezuru ka a na-ewe ya na amuma e buru n’isi nwa,
site n'udi aha e nyere ya emezuela.

Usoro aha nke ikpeazy, ya by, aha 29-31 na-egosi arirg. Ariro ndi a gosiri na ndi guru aha ndi
a ahula otuty ihe na ndy, ndi nwere ike buru atughi ime n’oge moobu a tuo e jighi. O bu n’ihi
nke a ka ha ji rigsie ike ka umu a guru aha ndi a noduru ha ndu, ma nosie ike iji wulie obi ha.
Aha ndi a, ma e wezuga aha nke 31, gosiri na 0 bu umunwoke ka a guru ha. Nchoputa gosiri
na ufodyu umu Igbo na-akpobiri aha ‘nwa’” akpobiri dika ha si eme ufodu aha ndi ¢zo. Ikpobiri
aha ndi a bu igbubiri mputara ha na itinye mgbagwojuanya oge ufodu. O buru na ndi Igbo
akpachaghi anya, oge na-abia mgbe ndi mmadu agaghi echetazi mputara aha ndi a n’ihi
mkpoiri a na-eme ha.

NCHIKOTA

Orunchocha a lebara anya n’aha ‘nwa’ site n’ileru anya n’etu aha ndi a siri metuta utoasusu,
nkwenye na Omenala Igbo. Nchoputa gosiri na ndoko aha ndi a dabara n"udi ndoko a na-
enwe n'utgasusu Igbo. Olilo nandapu  udaume so n’ihe ndi gbara elu n"aha ndi a.

Ndi Igbo si n"aha ndi a egosiputa otutu ihe. Nke mbu bu mkpa ¢ di na ama echighi. O bu
naani site n’omumu ka ndi mmadu si enwete ndi ga-anochi ha ma ha bichaa ndy ha n’eluywa.
E si n"aha ndi egosiputa uru di iche iche nwa bara. O bu ezie na ‘Nke ¢ bula bu nwa’; na ndu
nwoke ¢dinala Igbo, nwa nwoke di nnukwu mkpa n’ihi na ¢ bu nwoke na-ebichi ngwuru nna
yadika omenala siri di.

Nkwenye na ofufe sokwa n’ihe ndi gbara elu n’aha ndi a. O bu nkwenye ndj Igbo n’arusi di
iche iche nwe ahia ka ha ji eji aha arusi ndi a were agu umu ha aha. Aha ndi a metukwara oge,
mmekorita mmadu na ibe ya na ihe ndi a na-atu anya n’aka nwa a muru. E jikwa ufodu aha
ndi a were rio ariro ka nwa a mutara noro ndu.

Ndi mere grunchocha a kwenyesiri ike na ikpobiri aha ndi a na-emetuta mputara ha. O bu
n’ihi nke a ka ha jiri deputa ma kowaa ufodu n’ime aha ndi a metutara ‘nwa’. Ndetu aha ndi
a bu otu uzo gbara okpurukpu iji chekwaba ha. Q di mkpa ndi Igbo iga n’ihu n’igu umu ha
aha nwa n’ihi oke uru aha ndi a bara.

